
«ՇՐՋԱԿԱ ՄԻՋԱՎԱՅՐԻ ՎՐԱ ԱԶԴԵՑՈՒԹՅԱՆ ԳՆԱՀԱՏՄԱՆ ԵՎ ՓՈՐՁԱՔՆՆՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ տարածքային կառավարման և ենթակառուցվածքների նախարարություն
	N ԳՍ//2570
30.01.2023թ

	1.	«Շրջակա միջավայրի վրա ազդեցության գնահատման և փորձաքննության մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 16-րդ հոդվածի 5-րդ և 6-րդ մասերը նույնությամբ կրկնվում են, առաջարկում ենք վերանայել դրանք:
	Ընդունվել է 
 Տեխնիկական վրիպակը շտկվել է


	2.	Նախագծի 29-րդ հոդվածի 5-րդ մասն առաջարկում ենք խմբագրել՝ «ընթացքում» բառի կրկնությունից խուսափելու նպատակով:
	Ընդունվել է 
29-րդ հոդվածի 5-րդ մասը խմբագրվել է

	3.	Նախագծի 12-րդ հոդվածի 4-րդ մասի 3-րդ կետի բ ենթակետը «խմելու» բառից հետո առաջարկում ենք լրացնել «, ոռոգման և դրենաժային ջրերի հոսքի տեղափոխումը» բառերով։ 
	Չի ընդունվել
Գործունեության տեսակը համապատասխանեցվել է Օրհուսի կոնվենցիայի և համապատասխան դիրեկտիվի պահանջներին

	  Գեղարքունիքի մարզպետարան
 Ժամանակի սղության պատճառով  ներկայացված օրենքներում փոփոխություններ կատարելու վերաբերյալ նախագծերի լրամշակված փաթեթը հնարավոր չի եղել հանգամանալից ուսումնասիրել ։
   Սակայն համայնքների հետ քննարկման արդյունքում ունենք մի քանի դիտարկում, որոնք առնչվում են ՏԻՄ-ի գործունեությանն, ինչպես նաև լիազորությունների իրականացմանը։
   Մասնավորապես` «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի Հոդված 11-ի 5-րդ կետում ամրագրված է, որ շրջակա միջավայրի վրա ազդեցության գնահատման գործընթացներում նախաձեռնողին համապատասխան խորհրդատվության, ինչպես նաև ազդեցության գնահատումն իրականացնելու համար իր տնօրինության տակ գտնվող անհրաժեշտ այլ տեղեկատվության տրամադրում: Նույն հոդվածի 4-րդ կետը նախատեսում է ՏԻՄ-ի կողմից տեղեկատվության տրամադրում,  և չի հստակեցվում, թե լրացուցիչ ինչ տեղեկատվություն պետք է տրամադրվի, միաժամանակ պարզ չէ, թե ինչ խորհրդատվություն պետք է տրամադրի համայնքը:
Օրենքի 16-րդ հոդվածի 3-րդ կետում նշված է. «Սույն հոդվածի 2-րդ մասով սահմանված հանրային լսման օրվանից 30 աշխատանքային օրվա ընթացքում համայնքի ավագանին «Տեղական ինքնակառավարման մասին» օրենքով սահմանված կարգով որոշում է ընդունում նախատեսվող գործունեության իրականացմանը նախնական համաձայնություն կամ անհամաձայնություն տրամադրելու վերաբերյալ, որը պետք է պարունակի հիմնավորումներ դրա պատճառների մասին»:
Հանրային լսումների ընթացքում, որը ենթադրում է նաև ստանալ համայնքի համաձայնություն, նախատեսվող գործունեության վերաբերյալ տրամադրվում է ոչ լիարժեք տեղեկատվություն` նշելով, որ ռիսկերը կգնահատվեն ՇՄԱԿ փորձաքննության փուլում: Այս դեպքում ավագանու կողմից որոշում ընդունելը նպատակահարմար չէ, իսկ եթե տալիս է անհամաձայնություն, ապա պետք է ունենա հիմնավորում: Հիմնավորման համար նախապես պետք է ներկայացվեն ծրագրի ռիսկերը, ռիսկերի մեղմման համար իրականացվող կամ նախատեսված միջոցառումները: Միայն այդ դեպքում հնարավոր կլինի անհամաձայնություն տալ ավագանու որոշմամբ:
16-րդ հոդվածի 7-րդ կետում նշվում է. «Սահմանված ժամկետում համայնքի ավագանու կողմից որոշում չկայացվելու դեպքում նախաձեռնողը փաստաթղթերի փաթեթը կարող է փորձաքննության ներկայացնել առանց համայնքի ավագանու նախնական համաձայնության»:
Այս դեպքում ստեղծվում է փակ շղթա, քանի որ համայնքի կարծիքը չի լինում լսելի և միաժամանակ ոտնահարվում են համայնքի իրավունքները:
Նախագծում հստակեցված չէ նաև, եթե փորձաքննության որևէ փուլում համայնքը դեմ է արտահայտվում` հիմնավորելով իր դիրքորոշումը,  փորձաքննության գործընթացն ինչպես է ընթանալու: 
17-րդ հոդվածի 1-ին կետն ամրագրում է. «Փորձաքննությունը սկսվում է փորձաքննության ներկայացվող փաստաթղթերի լրակազմ փաթեթը էլեկտրոնային տարբերակով նախաձեռնողի կողմից լիազոր մարմին ուղեկցող գրությամբ ներկայացնելու պահից»:  
Հոդվածի մի շարք կետերի միջև ստեղծվում է հակասություն, քանի որ նշվում է, որ պետք է լինի համայնքի ավագանու որոշում, ապա` առանց որոշման կարող է ներկայացվել փաթեթը, իսկ մի այլ կետով պահանջվում է ներկայացնել լրակազմ փաթեթ:   
	






Չի ընդունվել
Կհաստակեցվի համապատասխան ենթաօրենսդրական կարգերով







Չի ընդունվել
Համայնքի ավագանու կողմից ընդուվող համաձայնության կամ անհամաձայնության տրամադրման վերաբերյալ որոշման հիմքում պետք է լինեն հանրային լսումների արդյունքներն ու հանրության ներկայացրած դիտարկումները









Չի ընդունվել
Հակառակ դեպքում համայքնի ավագանու կողմից սահմանված ժամկետում որոշում չկայցնելը կարող է ոչ հիմնավոր խոչընդոտ հանդիսանալ գործունեություն իրականացնելու համար

Ընդունվել է
Մանրամասն կարագավորումները կամրագրվեն Կառավարության կողմից հաստատվող փորձաքննության կարգով


Չի ընդունվել
17-րդ 2-րդ մասի 3-րդ կետով բացառությունն ամրագրված է և հակասություն չի առաջանում


 

	Լոռու մարզպետարան
ՇՄԱԳ գործընթացներում աշխատանքների թափանցիկությունն ապահովելու նպատակով, առաջարկում ենք, որ հանրային լսումների արդյունքներով նախատեսվող գործունեության վերաբերյալ համայնքի նախնական համաձայնության կամ անհամաձայնության տրամադրումը տրվի ավագանու որոշմամբ:
	Ընդունվել է
Քննարկման ներկայացված նախագծով արդեն իսկ համայնքի նախնական համաձայնության կամ անհամաձայնության տրամադրումը վերապահված էր համայնքի ավագանուն

	2. ՀՀ տարածքային կառավարման և ենթակառուցվածքների նախարարություն
	N ԳՍ//3103
02.02.2023թ

	   Վայոց ձորի մարզպետարան   
    Փաթեթի վերաբերյալ ներկայացնում ենք մեր առարկությունները.
   «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի նախագծի 11-րդ հոդվածի 5-րդ կետով նշված խորհրդատվության և անհրաժեշտ այլ տեղեկատվության տրամադրման հանգամանքը ի սկզբանե գործող օրենսդրությամբ նախատեսված է տեղական ինքնակառավարման մարմիններին տրված լիազորությունների շրջանակներում, սակայն այստեղ հարկ է անդրադառնալ այն հանգամանքին, որ ոչ գործող «Շրջակա միջավայրի վրա ազդեցության գնահատման և փորձաքննության մասին» ՀՀ օրենքով, ոչ ներկայիս նախատեսվող փոփոխություններով հստակեցված չէ թե համայնքի կողմից հստակ ինչ խորհրդատվություն և տեղեկատվություն պետք է տրամադրվի:
Անդրադառնալով վերոնշյալ նախագծի 16-րդ հոդվածի 3-րդ և 7-րդ կետերում նշվածին,  պետք է հաշվի առնել այն հանգամանքը, որ համայնքի կողմից համաձայնություն կամ անհամաձայնություն ստանալու համար առաջին հանրային լսումների ընթացքում ձեռնարկողի կողմից տրամադրվող տեղեկատվությունը նախատեսվող գործունեության վերաբերյալ բավարար չէ, որպեսզի ավագանին կարողանա իր իրավասությունների շրջանակներում, օրենքով սահմանված ժամկետում օբյեկտիվ որոշում կայացնել համապատասխան նախատեսվող գործունեության վերաբերյալ:                                                 
    Ավագանու կողմից կայացված որոշումը չի կարող օբյեկտիվ լինել, քանի որ օրենքի նախագծում նշված է, որ ռիսկերի գնահատումը կիրականացվի ՇՄԱԳ փորձաքննության փուլում: Բացի այդ ավագանու որոշմամբ կայացված համաձայնություն կամ անհամաձայնություն հայտնելը կազդի համայնքի բնակիչների ազատ կամարտահայտման վրա՝ հետագա ՇՄԱԳ գործընթացում հանրային քննարկումների ժամանակ:
   Անդրադառնալով նույն հոդվածի 7-րդ կետին,  այն է՝ սույն հոդվածի 3-րդ մասով սահմանված ժամկետում համայնքի ավագանու կողմից որոշում չկայացվելու դեպքում նախաձեռնողը փաստաթղթերի փաթեթը կարող է փորձաքննության ներկայացնել առանց համայնքի ավագանու նախնական համաձայնության՝  առկա է ակնհայտ սահմանափակում համայնքի կամ համայնքի ավագանու գործունեության նկատմամբ, այսինքն հաշվի չի առնվում համայնքի դիրքորոշումը նախատեսվող գործողությունների վերաբերյալ:


Օրենքի նախագծում հստակեցված չէ նաև այն հանգամանքը, թե արդյո՞ք համայնքի ավագանու անհամաձայնությամբ հանդես գալու դեպքում, ինչ ընթացք կունենա համապատասխան փորձաքննական գործընթացը:
Ելնելով վերոգրյալից` «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի նախագծի վերաբերյալ տալիս ենք բացասական դիրքորոշում:
	


Ընդունվել է
Հարցը կհստակեցվի ենթաօրենսդրական ակտերով, օերնքով ամրագրվում են հիմնական իրավունքներն ու պարտականությունները





Չի ընդունվել
Հարցերի շրջանակը կարող է ընդլայնվել հանրային լսումների ժամանակ, և ավագանու կողմից ընդունվող որոշման համար հիմք պետք է հանդիսանան հանրային լսումների արդյունքները և հանրության ներկայացրած առաջարկությւոնները։


Չի ընդունվել
Փորձաքննության ընթացքում իրականացվում է ռիսկերի գնահտում նեղ մասնագիտական տեսանկյունից, իսկ ավագանու կողմից համաձայնության կամ անհամաձայնության մասին որոշման կայացումն իրականացվում է մինչև բուն փորձաքննության փուլը։ 


Չի ընդունվել
Հակառակ դեպքում համայքնի ավագանու կողմից սահմանված ժամկետում որոշում չկայցնելը կարող է ոչ հիմնավոր խոչընդոտ հանդիսանալ գործունեություն իրականացնելու համար


Չի ընդունվել

	3. Երևանի քաղաքապետարան

	«Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի (այսուհետ՝ Նախագիծ) 8-րդ հոդվածի 1-ին մասի 7-րդ կետով առաջարկվում է սահմանել, որ գնահատման և փորձաքննության գործընթացներում Կառավարության իրավասությունն է նույն օրենքի 16-րդ հոդվածով և 7-րդ գլխով նախատեսված՝ hանրության իրազեկման և հանրային լսումների ծանուցման բովանդակության, հանրային լսումների ընթացակարգի, ՇՄԱԳ և փորձաքննության գործընթացում շահագրգիռ հանրության կարծիքների, դիտողությունների և առաջարկությունների ներկայացման, տեղական ինքնակառավարման մարմինների կողմից նախնական համաձայնության կամ անհամաձայնության տրամադրման ընթացակարգի և ժամկետների սահմանումը:
Նախագծի 11-րդ հոդվածի 1-ին մասի 1-ին, 2-րդ և 3-րդ կետերով առաջարկվում է սահմանել ՇՄԱԳ և փորձաքննության գործընթացում տեղական ինքնակառավարման մարմինների իրավասությունները, նախատեսելով, որ ՇՄԱԳ և փորձաքննության ընթացքում տեղական ինքնակառավարման մարմինների իրավասություններն են` համայնքին առնչվող հիմնադրույթային փաստաթղթի նախագծի կամ նախատեսվող գործունեության վերաբերյալ համայնքի ղեկավարի կողմից նախնական համաձայնության կամ անհամաձայնության տրամադրումը, լիազորության սահմաններում նույն օրենքով սահմանված կարգով հիմնադրույթային փաստաթղթի նախագծի կամ նախատեսվող գործունեության, դրանց ազդեցության գնահատման և փորձաքննության գործընթացների վերաբերյալ ծանուցման, հանրային լսումների կազմակերպման և շահագրգիռ հանրության մասնակցության պայմանների և պահանջների ապահովումը համայնքի ղեկավարի կողմից, համայնքի ղեկավարի կամ ավագանու կամ ավագանու անդամների կողմից հանրային լսումների ժամանակ կարծիքի տրամադրումը:
Նախագծի 16-րդ հոդվածի 1-ին, 2-րդ, 3-րդ և 4-րդ մասերով առաջարկվում է նախատեսել, որ նախաձեռնողը, ով մտադիր է իրականացնել նույն օրենքի 12-րդ հոդվածով սահմանված նախատեսվող գործունեություն, համայնքի՝ որի վարչական սահմաններում իրականացվելու է նախատեսվող գործունեությունը, տեղական ինքնակառավարման մարմնին է ներկայացնում ծանուցում: Համայնքի ղեկավարը ծանուցումն ստանալուց հետո հինգ աշխատանքային օրվա ընթացքում կատարում է շահագրգիռ հանրության ծանուցում և ծանուցումից հետո՝ ոչ շուտ, քան 21-րդ և ոչ ուշ, քան 25-րդ աշխատանքային օրն իրականացնում է հանրային լսում ազդակիր բնակավայրում: Նույն հոդվածի 2-րդ մասով սահմանված հանրային լսման օրվանից 30 աշխատանքային օրվա ընթացքում համայնքի ավագանին «Տեղական ինքնակառավարման մասին» օրենքով սահմանված կարգով որոշում է ընդունում նախատեսվող գործունեության իրականացմանը նախնական համաձայնություն կամ անհամաձայնություն տրամադրելու վերաբերյալ, որը պետք է պարունակի հիմնավորումներ դրա պատճառների մասին։ Համայնքի ղեկավարը նույն հոդվածի 3-րդ մասով սահմանված համայնքի ավագանու որոշման կայացման օրվանից  5-օրյա ժամկետում, իսկ «Տեղական ինքնակառավարման մասին» օրենքի 16-րդ հոդվածի 13-րդ մասով սահմանված դեպքում՝ համայնքի ավագանու որոշումն ուժի մեջ մտելու օրվանից 3-օրյա ժամկետում լիազոր մարմնին և նախաձեռնողին է տրամադրում, համայնքի ավագանու որոշումը, հանրային լսման արձանագրությունը, լուսանկարները կամ տեսաձայնագրությունները, առկայության դեպքում նաև շահագրգիռ հանրության առաջարկությունները, դիտողությունները և կարծիքները։
Նախագծի 16-րդ հոդվածի 7-րդ մասով առաջարկվում է սահմանել, որ նույն  հոդվածի 3-րդ մասով սահմանված ժամկետում համայնքի ավագանու կողմից որոշում չկայացվելու դեպքում նախաձեռնողը փասատաթղթերի փաթեթը կարող է փորձաքննության ներկայացնել առանց համայնքի ավագանու նախնական համաձայնության։
Վերոգրյալ կարգավորումների բովանդակային վերլուծությունից պարզ է դառնում, որ Նախագծով նախնական համաձայնության տրամադրման փուլում հանրային լսումների արդյունքներով նախնական համաձայնության տրամադրման մասին որոշում կայացնելու լիազորությունը վերապահվելու է համայնքի ավագանուն:
Այս առումով հայտնում ենք, որ «Երևան քաղաքում տեղական ինքնակառավարման մասին» օրենքի 25-րդ հոդվածի համաձայն՝ Երևան քաղաքի ավագանին (այսուհետ նաև՝ Ավագանի) գործում է իր կանոնակարգին համապատասխան` նիստերի, հանձնաժողովների, խմբակցությունների աշխատանքի միջոցով:
«Երևան քաղաքում տեղական ինքնակառավարման մասին» օրենքի 22-րդ հոդվածի համաձայն՝ Ավագանին ընդունում է որոշումներ, իսկ նույն օրենքի 12-րդ հոդվածի համաձայն՝ Ավագանին ընդունում է իր կանոնակարգը:
Վերոգրյալ իրավանորմերի համակարգային վերլուծությունից պարզ է դառնում, որ Ավագանու գործունեությունը, այդ թվում՝ նիստերի անցկացման և որոշումների ընդունման կարգը սահմանվում է Ավագանու գործունեությունը կարգավորող կանոնակարգով:
Երևան քաղաքի ավագանին հիմք ընդունելով «Երևան քաղաքում տեղական ինքնակառավարման մասին» օրենքի 12-րդ հոդվածի կարգավորումները 2009 թվականի հունիսի 18-ին ընդունել է «Երևան քաղաքի ավագանու կանոնակարգը ընդունելու մասին» N 1-Ն որոշումը, որով սահմանվել են ավագանու հերթական և արտահերթ նիստերի գումարման և անցկացման, որոշումների ընդունման ընթացակարգը:
Տվյալ դեպքում անդրադառնալով Նախագծով առաջարկվող կարգավորումներին, հայտնում ենք, որ Նախագծի 16-րդ հոդվածով նախատեսվում է սահմանել, որ նախաձեռնողի կողմից նույն հոդվածով նախատեսված ծանուցումը ստանալուց հետո համայնքի ղեկավարը հինգ աշխատանքային օրվա ընթացքում կատարելու է շահագրգիռ հանրության ծանուցում և ծանուցումից հետո՝ ոչ շուտ, քան 21-րդ և ոչ ուշ, քան 25-րդ աշխատանքային օրն իրականացնելու է հանրային լսում ազդակիր բնակավայրում, նույն հոդվածով առաջարկվում է հանրային լսումների արդյունքներով նախնական համաձայնություն կամ անհամաձայնություն տրամադրելու վերաբերյալ որոշման կայացման լիազորությունը վերապահել համապատասխան համայնքի ավագանուն: Նախագծով նախատեսվում է սահմանել նաև համայնքի ավագանու կողմից որոշումների ընդունման ժամկետները՝ նախատեսելով, որ հանրային լսման օրվանից 30 աշխատանքային օրվա ընթացքում համապատասխան համայնքի ավագանին «Տեղական ինքնակառավարման մասին» օրենքով սահմանված կարգով որոշում է ընդունելու նախատեսվող գործունեության իրականացմանը նախնական համաձայնություն կամ անհամաձայնություն տրամադրելու վերաբերյալ:
Այս առումով նկատի ունենալով Նախագծի 16-րդ հոդվածի 2-րդ մասով նախատեսված կարգավորումները, մասնավորապես այն, որ Նախագծով հանրային լսումների կազմակերպման և իրականացման լիազորությունը նախատեսվում է վերապահել համայնքի ղեկավարին, գտնում ենք, որ հանրային լսումների արդյունքներով նախնական համաձայնության կամ անհամաձայնության տրամադրման վերաբերյալ որոշման կայացման իրավասությունը համայնքի ավագանուն վերապահելը նպատակահարմար և հիմնավորված չէ:
Բացի այդ, հանրային լսումների արդյունքներով նախնական համաձայնության կամ անհամաձայնության տրամադրման վերաբերյալ որոշման կայացման իրավասությունը համայնքի ավագանուն վերապահելը՝ խնդրահարույց է նաև «Երևան քաղաքում տեղական ինքնակառավարման մասին» օրենքով և վերջինիս հիման վրա ընդունված Երևան քաղաքի ավագանու 2009 թվականի հունիսի 18-ի N 1-Ն որոշմամբ նախատեսված՝ համայնքի ավագանու գործունեությունը սահմանող կարգավորումների համատեքստում:
Մասնավորապես, այս առումով հայտնում ենք, որ համայնքի ավագանու կողմից Նախագծով նախատեսված ժամկետների սահմաններում համապատասխան որոշման ընդունումը խնդրահարույց է վերոնշյալ իրավական ակտով համայնքի ավագանու գործունեությունը կարգավորող դրույթների տեսանկյունից:
Միևնույն ժամանակ, վերոգրյալի համատեքստում քննարկման առարկա դարձնելով համայնքի ավագանու կողմից արտահերթ նիստերի գումարման միջոցով նշված որոշումների ընդունման հնարավորությունը՝ հայտնում ենք, որ Երևան համայնքում մեկ ամսվա ընթացքում տեղի է ունենում միջինը 5-10 հանրային քննարկում (1-ին փուլ), որի դեպքում արտահերթ նիստերի գումարումը և արտահերթ նիստերի միջոցով նախնական համաձայնության կամ անհամաձայնության տրամադրման վերաբերյալ որոշման կայացումն իրատեսական չէ:
Անդրադառնալով Նախագծի 8-րդ հոդվածի 1-ին մասի 7-րդ կետով առաջարկվող կարգավորմանը, ըստ որի՝ Հայաստանի Հանրապետության կառավարությանն է վերապահվելու տեղական ինքակառավարման մարմինների կողմից նախնական համաձայնության կամ անհամաձայնության տրամադրման ընթացակարգի և ժամկետների սահմանումը՝ հայտնում ենք, որ Նախագծի 8-րդ հոդվածի 1-ին մասի 7-րդ կետով ՀՀ կառավարությանը վերապահվող իրավասությունն անհրաժեշտ է դիտարկել «Երևան քաղաքում տեղական ինքնակառավարման մասին» օրենքի և վերջինիս հիման վրա ընդունված Երևան քաղաքի ավագանու 2009 թվականի հունիսի 18-ի N 1-Ն որոշմամբ սահմանված կարգավորումների համատեքստում՝ նկատի ունենալով այն հանգամանքը, որ համայնքի ավագանու գործունեությունը կանոնակարգող իրավական ակտի ընդունման իրավասությունն օրենքով արդեն իսկ վերապահված է Երևան քաղաքի ավագանուն:
Վերոգրյալի համատեքստում հայտնում ենք նաև, որ Նախագծի 11-րդ հոդվածի 1-ին մասով նախնական համաձայնության տրամադրման վերաբերյալ որոշում կայացնելու իրավասությունը վերապահվում է համայնքի ղեկավարին: 
Նախագծի 11-րդ հոդվածի 1-ին մասի 3-րդ կետով անհրաժեշտ է հստակեցնել թե ինչ կարծիքի տրամադրման մասին է խոսքը, ում կողմից և ում է ներկայացվելու կարծիքը:
Նախագծի 16-րդ հոդվածի 1-ին մասով անհրաժեշտ է հստակեցնել տեղական ինքնակառավարման մարմնին ներկայացվող ծանուցման վերաբերյալ կարգավորումը՝ հստակ նշելով, որ ծանուցումը ներկայացվելու է համայնքի ղեկավարին:
Նախագծի 17-րդ հոդվածի 8-րդ մասով առաջարկվում է նախատեսել, որ փորձաքննության ընթացքում լիազոր մարմինը՝ տեղական ինքնակառավարման մարմնի հետ համատեղ, նախաձեռնողի մասնակցությամբ իրականացնում է հանրային լսումների ծանուցում և հանրային լսում:
Այս առումով հայտնում ենք, որ Նախագծի 17-րդ հոդվածի 8-րդ մասում պարզաբանման կարիք ունի այն հարցը, թե լիազոր մարմնի և տեղական ինքնակառավարման մարմնի կողմից համատեղ իրականացվող ինչ հանրային լսումների, ծանուցումների և դրանց իրականացման մասին է խոսքը:    
Նախագծի 37-րդ հոդվածի 3-րդ մասով առաջարկվում է նախատեսել, որ Նախագծի 8-րդ հոդվածի 1-ին մասի 7-րդ կետով նախատեսված ենթաօրենսդրական նորմատիվ իրավական ակտն ընդունվելու է օրենքի ուժի մեջ մտնելուց հետո 6 ամսվա ընթացքում, իսկ մինչև հիշյալ իրավական ակտի ընդունումը գործելու են մինչև օրենքի ուժի մեջ մտնելը գործող իրավական կարգավորումները:
Այս առումով հայտնում ենք, որ հանրային ծանուցման և քննարկումների իրականացման կարգը սահմանված է Հայաստանի Հանրապետության կառավարության 2014 թվականի նոյեմբերի 19-ի N 1325-Ն որոշմամբ: 
Տվյալ դեպքում հարկ է նկատի ունենալ, որ Նախագծով առաջարկվող կարգավորումները և հիշյալ որոշմամբ ամրագրված կարգավորումներն էապես տարբերվում են միմյանցից:
Ամփոփելով վերոգրյալը՝ հանրային լսումների արդյունքներով համայնքի ավագանու կողմից նախնական համաձայնություն տրամադրելու վերաբերյալ որոշման կայացումը գտնում ենք ոչ նպատակահարմար:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         
	Չի ընդունվել
Հիմք է ընդունվել այն հանգամանքը, որ համայնքի ավագանին հանդիսանում է կոլեգիալ որոշում կայացնող տեղական ինքնակառավարման մարմին, իսկ համայնքի ղեկավարի կողմից միանձնյա որոշում կայացնելու դեպքում, այն  կարող է իր մեջ պարունակել որոշակի ռիսկեր։
Ինչպես նաև համաձայն ընդունելով «Երևան քաղաքում տեղական ինքնակառավարման մասին» օրենքի 11-րդ հոդվածի  1-ին մասի «Ավագանին Երևանում տեղական ինքնակառավարման բարձրագույն մարմին է, որը վերահսկողություն է իրականացնում քաղաքապետի գործունեության նկատմամբ:»




























































































































Ընդունվել է 
Կատարվել է համապատասխան լրացում




Ընդունվել է 
Կատարվել է համապատասխան լրացում


Չի ընդունվել
Կարգավորումը վերաբերում է փորձաքննության ընթացքում նախատեսված հանրային լումներին, ինչն ամրագրված է նաև 28-րդ հոդվածի 3-րդ մասում։



Չի ընդունվել
Նախագծի 37-րդ հոդվածի 4-րդ մասով սահմանված է, «Սույն օրենքի 8-րդ հոդվածի 1-ին մասի 1-ին, 2-րդ, 3-րդ, 4-րդ, 5-րդ, 7-րդ, 9-րդ և 10-րդ կետերը գործելու են սույն հոդվածի 2-րդ և 3-րդ մասերում նշված ենթաօրենսդրական նորմատիվ իրավական ակտն ուժի մեջ մտնելու պահից: Մինչ այդ շարունակում են գործել «Շրջակա միջավայրի վրա ազդեցության գնահատման և փորձաքննության մասին» 2014 թվականի հունիսի 21-ի ՀՕ-110-Ն օրենքի համապատասխան դրույթները:»



